
Karrkakarrkad  kukodjdubbe  mankabo,  
manlabbarl,  njilhmi  dja  kabbal.  Kumekkebeh  

kabore  kanjdji  wanjh  kabalbokolung  
kanjdjihkanjdji.  

  

Kumekke  minj  kabukmen  munguyh  kadjalboyo  
dja  kadjaldalkkih  munguyh.  Kunredkuken  

kumekke  Bininj  dja  mayh  kabirriyo.  
  

Kumekke  kunred  kuwarddewardde  mayh  dja  
kundulk  kahdi.  Minj  karringalke  kubolkbuyika.  

  
  

Kubolkwern  nganabbarru  
bolkwarrehwarrewong.  

  

Bu  karribun  mayh  nawarre  yiman  kayime  
nganabbarru,  pik  dja  kendod  kore  
bolkwarrewong,  wanjh  kabbal  

kayawoyhbolkmakmen.  
  

Helicopterbeh  karridulubun  nganabbarru  
kurrung  duninj  kore  kamirnderri  kulabbarl.  

  

  Kendod  minj  baleh  karriyimiwon.  
  
  

  

  

  

  

  

Bininj  kabirridjare  kukku  minj  kabowarremen  
ba  kamak  kabirribongun  dja  kabirriwurlebme.  
Kundalk  kawernmen  wanjh  kamak  kunj  dja  

nawern  mayh  kamre  karralkngun  dja  
kabongun.  

Ranger  nawu  kabirridurrkmirri,  kabirrire  
kabirribolknan  kabirrirohrokme  ba  kamak  

mayh  dja  kundulk  minj  kawarremen.  
Kaddumbeh  kungolwaken  kabirribimmang  ba  
kamak  kabirringalke  baleh  kore  nganabbarru  

kabolkwarrewon.  

Manekke  kabbal  kabolkwarrewon  nganabbarru,  pik  dja  kendod    
(cane  toad).  

Nganabbarru  kabolkwarrehwarrewon  kabbal,  manlabbarl  dja  njilhmi.  
Kadalkyakwon,  kadulkbakke,  kabolkkaruhkarung  dja  

kadjuhkendiwarre.  Bu  kabidbun  mankabo,  kangalkbakke  warridj.  
Pik  kabolkkarung  dja  kayakwon  mayh  kadberre.  

Kendod  (cane  toad)  kangun  kordbolbok,  djenj  dja  nabubuyika  mayh.  
Manbang  warridj  kakarrme  kendod  bu  nabuyika  mayh  kangun  wanjh  

karrowen.  


